
						З пляцоўкі Вікікрыніцы

					

					


					
					
					Гэта старонка была вычытаная
А быў-жа туман той густы,

Была-ж доля — злая змяя!


Паўстала радзіма. Замок

Няволі зламала навек,

Надзела з пралесак вянок

І слёзы сагнала з павек.


Глядзіш — для яе, маладой,

Ткуць кросны, атласы, шаўкі,

Паважнаю ходзіць хадой,

Шуршаць залатыя пяскі.


Цвіце, каласіцца мой край.

Ці сонейка захад, ці ўсход,

Спявай, маё шчасце, спявай!

Спявай, беларускі народ!




	∗
∗     ∗





Табе, правадыр, мае песні і думы

І шчырыя шчырага сэрца парывы!

Бо хто калі сніў, ды і хто калі думаў,

Што буду я вольны, што буду шчаслівы.


Што гэткае ўстане жыццё прада мною —

Маё і маёй раскаванай радзімы,

Што справы тваіх дум адна за адною

Так зменяць удала мне вёснамі зімы!


Глядзяць мае вочы і вокала бачаць,

Як дзіва за дзівам ідзе ў нашы хаты,

І слухаюць вушы гул песень юначых,

І цешыцца сэрца з вялікага свята.


Іскрыцца пад молатам сталь,

А молат не біў так калісь.

А гордыя сокалы ўдаль!..

А гордыя сокалы ўвысь!..

